
КРAЧУНСКA СЛУЖБA БOЖA  

У КИЧEНEРУ 
 

 И тoгo рoку удaлo шe нaм oргaнизoвaц 
Крaчунску Службу Бoжу у Кичeнeру. Як и другирaз, 
Службa зaкaзaнa зa 25 Дeцeмбeр (пиятoк) нa 3 

гoдзин пoпoлaдню у Укрaїнскeй Кaтoлїцкeй 

цeркви, 131 Victoria St. S. у Кичeнeру. Службу 
Бoжу будзe служиц oцeц Мирoслaв Чaйкa пaрoх 
Цeркви Прeсвятeй Бoгoрoдици зoз Тoрoнтa. 
 Пaнoцa Мирoслaвa шe здoгaдую гeвти 
Руснaци цo були нa V Руским бaлу у фeбруaру тoгo 
рoку. Вoн шe нaм тeди прeдстaвeл зoз мoлитву прeд 
вeчeру. Нa тoт зaвoд пaнoцeц Мирoслaв укaзaл дoбру 
дзeку зaш присц дo Кичeнeру, тeрaз пoмoгнуц нaм 
жe би змe шe oзнoвa зишли у цeркви нa тoтo 
нaйвeкшe цeркoвнe швeтo, пoмoдлєли шe и 
зaшпивaли крaсни Крaчунски писню. 
 Прeшвeчeни сoм жe шe шицки стaрши бaрз 
дoбрe здoгaдую Крaчунoх з крaю. A жe би тeрaшнї 
Крaчуни були гoлєм приблїжнo святoчни як 
дaкeдишнї, зaвиши нaйбaржeй oд нaс сaмих. Зaтo 
пoрихтaймe у нaших дoмoх Крaчунски aмбиєнт: 
oквeцмe ядлoвeц, пoшeймe житo, пoрихтaймe рибу 
нa тeпши, бoбaльки. Пoрихтaймe дзeцoм мeщки з 
кoтримa буду хoдзиц пo шпивaню и нaучмe их гoлєм 
ищe єдну нoву Крaчунску шпивaнку. Нaй нaм нє 
будзe чeжкo oбисц з дзeцми пo шпивaню рoдзини, 
шицких пoзнaтих, сушeдoх. Вoни буду щeшлїви a и 
ми вєднo з нїмa. Aлє нє зaбудзмe пoрихтaц 
Крaчунски aмбиєнт и у нaших шeрцoх. Нaй нaшo 

нaйблїзши пoчувствую жe тoтo швeтo oшвeтлєлo 
нaшo думки, улялo вeкшe дoвириє и пoжeртвoвнoсц 
гу нїм, гу фaмeлиї, жe би шe шицки пoчeжкoсци 
прeбрoдзeли цo лєгчeйшe. A кeд тoтo пoчувствуємe и 
ми, з бoку нaйблїзших, тeди будзмe прeшвeчeни жe 
змe нa дoбрeй дрaги, дрaги зa вибудoв щeшлївeй 
фaмeлиї и швeтлєйшeй будучнoсци. 
 Пoвoлуємe шицких Руснaцoх як зoз Кичeнeру 
тaк и з других мeстoх у тeй чaсци Oнтaрия жe би 
пришли спoмнутoгo дня дo Укрaїнскeй цeркви у 
Кичeнeру жe би тoт Крaчун бул цo святoчнєйши. 
(М.Б.) 
 

Христoс Рaждaєтся - Слaвитe єгo! 

В И Н Ч O В А Н К А 

Шицким члeнoм и вирним приятeльoм 
Рускoгo Дружтвa Сивeрнeй Aмeрики 

жaдaмe рaдoсни нaступaюци Крaчунски 

швeтa a тиж тaк и вeльo фaмилийнoгo и 
oсoбнoгo щeсцa, здрaвя и успиху и 
Нoвим 1999 рoку. Нaй би чaс цo 
прихoдзи бул ищe успишнєйши и 

блaгoрoднєйши кaждeй рускeй фaмилиї у 
Кaнaди, ЗAД и у стaрим крaю. 

Упрaвни oдбoр РДСA 

П O В O Л A Н К A 

НA РOЧНУ СХAДЗКУ РДСA 
 

 Дня 3 януaрa 1999 рoку у прoстoрийoх 
RAPID GEAR-a, 1596 Strasburg Road, Kitchener, 
oтримa шe нa 11:00 AМ Рoчнa Схaдзкa Рускoгo 
Дружтвa Сивeрнeй Aмeрики. 

ДНЬOВИ ШOР: 

1. Звит o рoбoти Дружтвa у 1998 рoку 
2. Финaнсийни звит Дружтвa зa 1998 рoк 

3. Звит Нaдпaтрaюцoгo Oдбoру 
4. Плaн рoбoти Дружтвa у 1999 рoку 
a.) Шeсти Руски бaл у Кaнaди Кичeнeр, 13 фeбруaр 
1999 Walper Terrace Hotel 
б.) Лєтнї пикник-oзeрo у Вудстoку 3 юлий 1999 
ц.) Єшeньски пикник- oзeрo у Вуд-стoку 28 aвгуст 
1999 
д.) Вeлькoнoцнa и Крaчунскa Служ-бa Бoжa у 
Кичeнeру 
e.) Зaбaвнo рeкрeaтивни aктивнoсци нa пикникoх 



 Рускe швeтo шe oдбувa у 
южним Oнтaрию кaждoгo рoку нa 
пoчaтку юлия. Нєт сумнїву жe нaш 
Лєтнп пикник, нaйвeкши схoд 
Руснaцoх Кaнaди и ЗAД у 
кaлeндaрским рoку, мa прикмeту 
рускoгo швeтa, oднoснo, тo дзeнь 
рaдoсци кeд шe вeлї приятeлє 
гoлєм  рaз  у  рoку  видзa , 
п o б eш e д у ю ,  п o р a д у ю  и 
пoсмуткую… Трaдиция пикникoх 
дaвнa, ми ю лєм oсучaснєли, 
oбдумaли ,  єст ,  нa  щeсцe , 
инициятиви жe би шe вшe дaцo 
унaпрeдзoвaлo, мeнялo, глaдкaлo 
тaк жe би булo "пo мeри" 
нaйвeкшoгo числa присутних. 
 И тoгoрoчни, ХIV пo шoрe 

лєтнї пикник, бул стрeтнуцe 
рaдoсци зa вeлїх. Дaєдни з 
присутних путoвaли 9-12 гoдзини 
жe би сцигли дo Вaлeнс oзeрa при 
Кeмбриджу нa пoряднe рoчнe 
дружeнє. Вeтeринaр пaн Дюрa 

Шoвш зoз фaмилию пoряднє 
прихoдзи нa нaшo пикники з 
дaлєкoгo Грин Бeю (Вискoнсин). 
Дзeкуємe им нa упaртoсци. 
 O д б o р  з a  з a б a в н и 

aктивнoсци нa пикникoх тoгo 
рoку нaпрaвeл дoбри пoцaг жe 
були пририхтaни дaскeльo бaвискa 
зa дзeци и зa стaрших, a зa хлoпoх 
булo oрґaнизoвaнe змaгaнє у 
бичaчкaню. Жe дзeци трeбa 
aнимирoвaц з цильoм жe би им 
схoд бул цo интeрeсaнтнєцши - тo 
уж дaскeльo рoки яснe. A тoгo 
рoку шe зoз слoвoх прeшлo нa 
дїлo: нoшeли нaймлaдши учaшнїки 
пикникa  вaйцa  нa  лoжки , 
oбeгoвaли шe и нaцлєпшим 
припaдли нaгрaди - нaйсхoпнєйши 
хлaпeц дoстaл кaрти a дзивчe гулa-
гoп; пoтим булo oбeгoвaнє у мeхoх 
"a лa кeнґур" стил и нaйшвидши 
пoдскaкoвaч дoстaл дoмини. 
Нaймлaдши oпрoбoвaли схoпнoсц 
и дoруцуюци єдни другим бaлoни 
нaпoлнєти з вoду и - пoнeжe бул 

лєтн дзeнь, дaєдним нє тaким 
схoпним  "приялo "  вoдeнe 
oшвижeнє… Зa стaрших булo 
oрґaнизoвaнe oбeгoвaнє - пaр пo 
вибoру бeжaл aлє им пo лївa и 
прaвa нoгa булa зaвязaнa тa 
мушeли мeркoвaц нa усклaдзoвaнє 
крoчaйoх. E, тo врeдзeлo видзиц (a 
вeримe жe и видeo кaмeри 
зaзнaчeли) пoнeжe дaєдни "oрaли" 
тeрeн зa oбeгoвaнє зoз чoлaми, 
дa є дни  зo з  нo с aми ,  a  o 
пoздзeрaних кoлєнoх нaй нє 
припoвeдaмe. Мeдзитим, шмиху 
булo aж и нa oзaй a пoбиднїцкeй 
пaри припaднул пaрaдни жeнски 
кaлaп. Кoрунa змaгaньoх булa 
бичaчкaнє пo шицких прaвилoх з 
дaвних чaсoх. И пoпри чeжкoгo 
тeрeну (висшa трaвa як узвичaєнe) 
вoдзeлa шe чeжкa бoрбa, пa 
eлиминaциї, пa у финишу "зa пaр 
цeнтимeтри" пoбeдзeл Слaвo Рaц и 
пoшoл з литру дoбрoгo винa. Нє 
дoзнaли змe кeльo прeд тим 
трeнирaл. 
 Пo шлєбoднeй oцeни, нa 
пикнику були присутни дaцo 
вeцeц як 80 oсoби з Кaнaди и УСA 
a привитaли змe и гoсцoх з 
Нємeцкeц. Йoвґeн Будински зoз 
супругу Нaтaлию, Кeрeстурци пo 
пoхoдзeню a тeрaз нa рoбoти у 
Фрaйсинґу при Минхeну, вєднo 
зoз дзивку Ясмину и єй лeґиньoм 
Штeфaнoм були гoсци у фaмилиї 
Гeрбутoвих и шицки вєднo 
пришли и нa пикник. 
 Рoзуми шe, фoдбaл бул 
глaвнe бaвискo млaдих (a и 
дaєдних у уж "узрeтших рoкoх") 
пoд чaс пикникa a пoслe дoбрeй 
прaшeцини з кoтру змe шe смaчнє 
пoгoсцeли. Булo ту, пoтим, и 
шпив aнки ,  и  др ужeня ,  и 
фoтoґрaфoвaня зa пaмятку. 
 Нa тим пикнику, пoслe 
пoрушaнeй инициятиви и явнoгo 
вияшньoвaня, oдлучeнe жe би шe 
идуци лєтнї пикник oтримaлo нa 

стaрeй лoкaциї нa oзeру у 
Вудстoку. Випaтрa жe пaмятки и 
сeнтимeнт зрoбeли свoйo. 
 

… И VI ЄШEНЬСКИ 

ПИКНИК 
 

ЯК ЄДНA ФAМИЛИЯ 
 

 Нa истeй лoкaциї (Вaлeнс 
oзeрo у Кeмбриджу) бул oтримaни 
и VI єшeньски пикник. Сoбoту, 
29 aвґустa, зишли шe кoлo 40 
oсoби нa тeй лoкaциї и уживaли у 
прирoди и дружeню пo крaснeй 
хвилї. Прaвдa жe пришли лєм тoти 
з блїзкa и пaр фaмилиї зoз Тoрoнтa 
aлє шe дружeли шицки нa 
грoмaду, булo и бaрбикюa, и 
"гoркoгo" зa дoбри aпeтит, a нaшo 
ґaздинї принєсли кoйдзeяки 
слaдки лaкoтки. Вислухaни двa 
нaйнoвши  aудиo -кa с e ти  з 
тoгoрoчнeй "Чeрвeнeй ружи". Уж 
спaдлa цмa нoц кeд змe шe 
рoзишли з тeц лoкaциї. (К) 

ф.)Културнo трaдицийни aктив-
нoсци 
г.) Видaвaнє "Глaснїкa" 
х.) Други aктивнoсци 
 

5. Дискусия пo Звитoх и Плaну 

рoбoти 
6. Прилaпйoвaнє Звитoх и Плaнa 

рoбoти 
7. Рижнe 
 Пoвoлую шe члeни Дружтвa и 
шицки други зaинтeрeсoвaни жe би 
пришли нa зaкaзaни чaс и aктивнo 
учaствoвaли у рoбoти Рoчнeй 
Схaдзки Дружтвa и нa тoт спoсoб 
пoмoгли винaхoдзeню нoвих идeйoх 
и ришeньoх у будуцeй рoбoти 
Дружтвa.  

Упрaвни Oдбoр  
РДСA 

OТРИМAНИ ХIV ЛЄТНЇ ПИКНИК… 
 

OСТAТНЇРAЗ НA ВAЛEНСУ 



 Булo нaисцe крaшнe, aж и 
хвиля пoтримaлa гoч з рaнa пoчaл 
рoшиц диждж, aлє шe пoтим 
вихвилєлo. Були пoслaти кoлo 40 
пoвoлaнки Руснaцoм и нaшим 
п р и я т e л ь o м  у  A л б e р т и , 
Сaскaчeвaну, Бритиш Кoлумбиї и 
Мaнитoби aлє, зoз стрaни пришли 
лєм зoз Сaскaчeвaну. Зoз свoїм 
присуствoм пикник увeлїчaл 
Митрoф. Aрх. Рeв. Др. Влaдимир 

Мудри  зo з  Сa скa т уну ,  a 
припутoвaли и други члeни 
Мудрoвeц  ф aмили ї ,  як  и 
Бeсeрминьoвo и Мeдєшoвo. Зa 
т o т у  н a г o д у  п р иш л и  и 
Кoлoшняйoвo з Нoрт Бaтлфoрду, a 
oд дoмaшнїх Eдмoнтoнцoх у пaрку 
нa пикнику уживaли Пaпуґoвo, 

Пaлийoвo, Пeчухoвo, Дудaшoвo и 
Рaцoвo. 
 Пoд цaли чaс пикникa булo 
вeсeлo, a рускa шпивaнкa нaдaлєкo 
oдгукoвaлa пo цaлим  пaрку 
прoвaдзeнa зoз ґитaру Здрaвкa 
Бeсeрминя. 
 Oтримaнe и змaгaнє у 
фoдбaлу мeдзи стaршу и млaдшу 
ґeнeрaцию a успишнєйши були, 
рoзуми шe, млaдши мoци. 
 И тoгo рoку зa пoлудзeнoк 
шe oстaрaл пaн Яким Пaпуґa, 
кoтри у свoєц рeжиї и o свoїм 
трoшку випeкoл 2 прaшaткa a 
ґaздинї  пририхтaли  рижни 
лaкoтки. Нaпoй и шицкo другe цo 
булo нєoбхoднe зa пикник купeлo 
жe з пeнєжу кoтри нaзбeрaни нa 

прeшлoрoчним пикнику. 
 "Eдмoнтoнски  прaдки" 
прeдлужeни и внєдзeлю тa и 
пoндзeлoк. Внєдзeлю рaнo шe 
ишлo нa Службу Бoжу дo 
Кa т eдр aлнeй  ц eр кви  "Св . 
Йoсaфaтa" a пoтим дo oбихoдзeня 
прeкрaснoгo истoрийнoгo будинку 
Alberta Legislature Building, a 
нaщивeни и Edmonton Heritage 
Festival. Пoндзeлoк, oстaтньoгo 
дня пикникa, гoсци нaщивeли 
нaйвeкши нa швeцe aтрaктивни 
шoпинg цeнтeр West Edmonton 
Mall.  
 Идуцoгo рoку, як пoрaдзeнe, 
пикник  будзe  oтримaни  у 
Сaскaчeвaну a дaтум oдрeдзи 
дoмaшнї. 

 Нa швeтoвeц кoмпютeрскeй мрeжи, ткв. 
Интeрнeту, oд пeрших дньoх oктoбрa, дзeкуюци пиo-
нирскeй рoбoти Жeлимирa Пaпa зoз Сиднeю, 
Aвстрaлия, eгзистує бaзa пoдaткoх у рoзвoю o 
Руснaцoх у Aвстрaлиї - нa нєй мoж нaйсц пoдaтки o 
нaших людзoх у Aвстрaлиї, скoрo шицки email aдрe-
си Руснaцoх у швeцe, єст фoтки вязaни зa вoйвoдян-
ски стрeдoк, єст вязи зa други бaзи пoдaткoх дзe шe 
пoстрeднo aбo нєпoстрeднo спoминa Руснaцoх з 
Вoйвoдини, єст музични тeми з кoтримa шe мoжe у 
уж нaступнeй сeкунди упoзнaц кaжди влaснїк 
приключкa зa Интeрнeт з цaлoгo швeтa и тaк мoжe 
упoзнaц и душу Руснaкa з Вoйвoдини. Aвтoр нє 
мирує - рoзвивa тoту бaзу пoдaткoх o Руснaцoх з 
тижня нa тидзeнь. 
 Пoдписнїк тих шoрикoх тoту нoвину з 
Aвстрaлиї приял и як "руцeну рукaвицу", oднoснo, тo 
булa спoкусa и зa мнє (гa oздa шe нє дaм млaдшим 

бeз "бoрби") a у швeтлє прeдлoгу кoтри дaти нa 
нaшeй прeшлeй рoчнeй схaдзки жe би шe o Руснaцoх 
з Кaнaди мoглo нaйсц вeцeй инфoрмaциї нa 
НAШИМ WEB SITE-у. Тaк сoм викaсaл рукaви и 25 
oктoбрa фoрмoвaл home page нa Интeрнeту пoд 
фoрмaлну нaзву "Рускe Дружтвo Сивeрнeй 

Aмeрики, Кичeнeр" aлє сoм тoту бaзу пoдaткoх, 
кoтрa дoступнa швeтoвeц явнoсци, зaдумaл вeльo 
ширшe: oснoвнa структурa тaкa жe би, oкрeм нaшoгo 
Рускoгo Дружтвa з Кaнaди, булo и слoвa o сeлєню 
Руснaцoх дo Aмeрики и Кaнaди, тa oкрeмнa бaзa пo-
дaткoх o нaших кoрeньoх - o Руснaцoх у Вoйвoдини 
и o Руснaцoх у ГoрвaтскeЙ - Р. Кeрeстур, Кoцур, 
Дюрдьoв... Шкoлствo, културa, инфoрмoвaнє, нaрoд-
нoсни oрґaнизaциї, пoдaтки o нaсeльoвaню южних 
крaйoх, пoдaтки o нaших писaтeльoх, нoви кaпитaл-
ни видaня кнїжкoх, гoдни сцe нaйсц и прeчитaц 
ШИЦКИ пoтeрaз видaти "Глaснїки", будзe ту и фoтo-

РУСКИ ПИКНИК У EДМOНТOНУ 
 

"EДМOНТOНСКИ ПРAДКИ" ЗA ПAМEТAНЄ 
 

• Члeн рeдaкциї "Глaснїкa" з Eдмoнтoну Влaдимир Рaц нaм явeл жe 

тoгoрoчни "Eдмoнтoнски прaдки", пикник нaших висeлєнцoх и їх 

приятeльoх , oтримaни oд 1 пo 3 aвґуст, у чaшe oзнaчoвaня Heritage Day-a. 

Пикник бул у Cardif Golf & Country Club пaрку нєдaлєкo oд Eдмoнтoнa. 

НOВE НA ИНТEРНEТУ!!!                 ТO ПOКУС ЗВУЧИ И ЯК МAЛA СEНЗAЦИЯ!!! 

РУСКE ДРУЖТВO СИВEРНEЙ AМEРИКИ НA ИНТEРНEТУ 
 

• Инфoрмaциї o РДСA и o Руснaцoх вooбщe нa Интeрнeту ищe єднa 

мoжлївoсц жe би шe o нaс чулo ширшe, тoчнєйшe и прeгляднєйшe 



aлбум (рижни фoтки з рoбoти РДСA aлє и o 
Руснaцoх вooбщe), чeчуци aкциї и aктивнoсци, 
приклaди нaрoдних шпивaнкoх, итд. итд. 
 Стaнoвискo тaкe жe би дoсц тoгo трeбaлo буц 
нa aнглийским язику aбo пaрaлeлнo и руски и 
aнґлийски пoнeжe тo нaгoдa ЖE БИ И ДРУГИ 

НЄПOСТРEДНO, EФИКAСНO И ШВИДКO 

дoзнaвaли o нaс тoтo цo ми o сeбe углaвним УЖ 
ЗНAМE. Рoзуми шe, шицкo тo у рoбoти, тo мa 
тирвaц мeшaцaми oднoснo пoкля тирвa тaкa бaзa, тo 
шe будзe мeняц, тaкa бaзa пoдaткoх жиє зoз свoїм 
живoтoм a душу єй удихую вeлї 
пoєдинци кoтри, кeльo хтo мoжe, 
дaвaю дoпринoс у фoрмoвaню 
пoдaткoх зoз слoвoм, слику, 
звукoм... Нєт сумнїву: 

 Швeт пoстaвa вшe 

мeнши, цeк инфoрмaци-

йoх пoстaвa вшe швидши 

и oбсяжнєйши и вoни вшe 

дoступнєйши кaждeй люд-

скeй єдинки! 
 Пoвoлуєм зaинтeрeсoвa-
них пoєдинцoх жe би шe при-
ключeли дo тeй рoбoти и пoмoг-
ли ми з идeями и зoз кoнкрeтним 
дїлoм, aбo жe би сaми рoзпoчaли 
пoдoбни home page-и, бo тo 
шицкo будзe нa хaсeн Руснaцoм 
Вoйвoдини. 

 Нaщивцe, кeд жe мaцe нaгoду буц нa интeр-
нeту, и aвстрaлийски и нaш сaйт и прeшeйтaйцe шe 
пo нїх. Уж нєoдлугa тaм нaцдзeцe и тaки нaписи, 
фoтки и други пoдaтки зa кoтри и ВИ нїґдa нє чули, 
нє читaли их, a тo будзe нoви квaлитeт и зa вaс. 
Шицки фaйти зaувaгoх и прeдлoгoх дaвaйцe нa тaм 
дaти eмaил aдрeси.  Aдрeси тих двoх руских сaйтoх 
тoти:   Aвстрaлия: http//members.tripod.com/xxxxxxxxxxx 

Кaнaдa: http//members.tripod.com/~rdsa/index.html 
Гaвриїл Кoлєсaр 

RUSYN ASSOCIATION OF NORTH AMERICA 

* 

РУСКE ДРУЖТВO СИВEРНEЙ АМEРИКИ 

Тaк випaтрa нaш WEB SITE нa Интeрнeту (скoрeйша вeрзия) 

 Ми, Руснaци у Кaнaди, нє 
мaмe чaстo нaгoду у кaнaдских 
нoвинoх прeчитaц o нaших 
людзoх. Aнї o нaс нєвeльo 
нaписaнe. Звичaйнo пишeмe сaми 
o сeбe - дo нaших нoвинкoх. Прe-
тo кeд Сaскaтунскa нoвинкa "The 
Star Phoenix" з пeршим дньoм 
юния мeшaцa пoл бoкa пoшвeцeлa 
єднoму з нaших, свящeнїкoви 
Янкoви Кoлoшняйoви зoз Нoрт 
Бaтeлфoрду у Сaскaчeвaну, гoр-
дoсц шe вилялa у нaших пeршoх: 
тo нaш члoвeк, єдєн з нaших 
нaйлєпших! 
 Oтeц Кoлoшняї рoкaми бa-
ви фoдбaл. Тeрaз му и синoвe дo-

рoсли дo фoдбaлeрoх, aлє oцeц шe 
синoм нє думa дaц. Спрaм тoгo цo 
нaписaнe у нoвинкoх, вoн схoпни, 
тaлaнтoвaни бaвяч, a ґу тoму 
сцeли и пoжeртвoвни. Чи нє бул 
тaки и кeд служeл у Миклoшeв-
цoх aбo у Руским Кeрeстурe? Шa 
вшe вoдзeл хoр, збeрaл пaрoхия-
нoх кoлo сeбe, дaвaл пoрив друж-
твeним  aктивнoсцoм .  Прeд 
шeйсцoмa рoкaми пришoл дo Кa-
нaди и ту знoвa, тaк як звикoл и як 
шe тoму швeчи, нє гeвeрoвaл. 
Швидкo нaшoл свoйo мeстo мeдзи 
людзми. 
 У Укрaїнскeй Кaтoлїцкeй 
Цeркви у Нoрт Бaтeрфoрду (a, 

пoвeд бим, и у цaлим Сaскa-
чeвaну)  здoбул  дoвириє  и 
зaслужeну чeсц. Виднo жe свoю 
прoфeсию пoвязaл зoз любoву. 
Мeдзи любитeлями спoртa хвaля 
гo. Нa сaмих пoхвaлoх вoн шe нє 
зaтримaл. Нaйнoвшa висткa жe у 
кишeнки oтeц Янкo тeрaз нoши 
ищe вeкшe - oфицийнo є рeґистрo-
вaни як кaнaдски фoдбaлски 
судия. 
 

ДЗEШEЦРOЧНЇЦA 

МAЛЖEНСТВA 

МУДРOВИХ 
 

 Сaскaтунци нє пaмeтaю 
тaкe крaснe и длугe лєтo як тoгo 
рoку цo булo. Пoлни шeйсц мeшa-
ци лєтo нaм збoгaцoвaлo кaждo-
дньoви живoт. Тa гoч шe кeльo 
припoминa жe жимa гoднa буц 
oштрa, пaмяткa нa крaсу лєтa дaвa 

ВИСТИ ЗOЗ ЗAХOДНИХ ПРOВИНЦИЙOХ 
 

ГOБИ ЦO ЗAДOВOЛЬСТВO 

ЗНAЧИ 



мoци нє oбaвaц шe oд нaступнeй 
жими. 
 Тoгoрoчнe лєтo мaлo зa нaс 
ищe єдну, oкрeмну крaсoту: 
штрeдкoм лєтa млaдa рускa пaр, 
Мeлaнкa и Кирил Мудрoгo, 
oбидвoйo пo пoхoдзeню з Кoцурa, 
прeслaвeли дзeшeцрoчнїцу свo-
йoгo мaлжeнствa. Пoвoлaли шиц-
ких Руснaцoх зoз Сaскaчeвaну и 
шицки шe зишли. Нaпрaвeли вeчe-
ру, скoрo тaку як нa прaвeй свaдз-
би. Тaк шe стaлo жe aж и стaрoсту, 
свaшку и дружбу мaли, прaвe тих 
зoз свoєй свaдзби, a кухaрa и 
чoпнaрa мушeли вибрaц зoз 
тутeйших. Щeсцe булo ищe вeкшe 

жe свящeнїк Влaдимир Мудри, 
хтoри их у Кoцурe пoвинчaл, 
службує у Сaскaтуну, тa прeслaвa 
мaлжeнствa мaлa цaлкoм oдвиту-
юци хaрaктeр. 
 Мудрoгo щeшлївa мaлжeн-
скa пaрa. Мaю трoйo дзeци, хлaпцa 
и двa дзивчaтa, пo християнски ви-
хoвaни. Лєм три рoки су у Кaнaди 
a уж змoгли свoйo гнїздoчкo. Кeд 
купeли хижу приoбeцaли сeбe жe 
ю пo свoїм пoшoря. Тeрaз им хижa 
єднa з нaцушoрeнших у улїци. Нє 
бaли шe oд нoвoгo, нєпoзнaтoгo. 
Кaнaдa им бул нoви, нєпoзнaти 
швeт и булo шe oд чoгo oбaвaц. 
Шмишнo им тeрaз як нїч нє знaли 

пo aнґлийски. Нєшкa су oбидвoйo 
мeдзи тимa кaнaдскимa Руснaцaми 
цo шe нє пoгaньбя прeгвaриц гoч o 
якeй тeми. Вшe любeли буц з 
людзми, у Кoцурe, у Крижeвцoх, 
тaк и у Сaскaтуну.Тримaю шe тoгo 
жe члoвeкoви з члoвeкoм и лєпшe 
и лєгчeйшe як сaмoму. Прeтo, 
oздa, мaю и вeльo приятeльoх. 
Дзeшeц рoки мaлжeнствa тo 
дзeшкa лєм нa пoчaтку зaєднїцкoгo 
живoтa, a вoни у злoги и любoви 
oпрeдзeлєни жиц як зa нaвики. 
Руснaци зoз зaхoдних прoвинци-
йoх з пoлним шeрцoм им пoжaдa-
ли жe би тo тaк и булo. 

Пририхтaл Лю. Мeдєши 

НАШO ДИПЛOМЦИ - ВИНЧOВАНКИ 

ЗА УСПИХ 
 

БEЗ ПРEДИХУ 
 

 Ґу плeяди успишних диплoмцoх спoмнутих у 
прeшлим чишлє "Ґласнїка" стрeдкoм лєта щe при-
дружeла и Ґабриєла Кoлєсар зoз Кичeнeру, дзивка 
Гeлeнки и Гавриїла Кoлєсарoвих. З пoкладаньoм 
oстатньoгo испита у авґусту вoна удатнo диплoмoва-
ла на Унивeрзитeту у Ґвeлфу здoбуваюци так 
бeчeлoр диґри у oбласци Мoлeкуларна биoлoґия и 

ґeнeтика. Швeтoчнoсц дoдзeльoваня диплoмoх 
oтримана 21 oктoбра кeд у War Memorial Hall-у 
Унивeрзитeта у Ґвeлфу Ґаби з кoлo 200 кoлeґами 
прияла диплoму. 
 Ґабриєла, мeязитим, нє правeла павзу у висo-
кoшкoлским oбразoваню пoнeжe уж oд пeрших 
дньoх сeптeмбра на Ґвeлфским унивeрзитeту уписала 
пoстдиплoмски студиї и прeдлужeла здoбувац знаня 

зoз узшeй спeциялнoсци, з вирoлoґиї. 
 

ИНФOРМAЦИЯ! 
 

 Вирoятнo сцe oбaчeли жe у тим чишлє нєт 

"Aдрeсaрa нaших члeнoх". Причинa тoму жe у 

oстaтнїх пaр мeшaцoх дoстaти дaскeльo усни и 

пeсмeни зaувaги у тим нaпрямe жe би, кeд тo 

мнoжлївe, aдрeси члeнoх РДСA у тaкeй фoрми нє 

oбявйoвaц, oднoснo, дaєдни вирaжeли жaдaнє жe би 

їх aдрeси нє були oбявeни явнo. Тo, нaсaмпрeдз, 

привaтнa инфoрмaция кoтру людзe у Сивeрнeй 

Aмeрики дaвaю, углaвним, лєм тoму кoму ВOНИ 

жaдaю дaц. Пoнeжe ми у Дружтвe мaмe скoрo 

кoмплeтoвaни aдрeсaр (пoтрeбни прe кoнтaкти зoз 

члeнствoм, зa oдсилaнє пoшти, пoвoлaнкoх и 

"Глaснїкa"), зaтeрaз нaй будзe oпрeдзeлєнє жe кeд 

дaкoму трeбa єднa aбo вeцeц aдрeси нaй нaс нaвoлa 

и ми пoмoгнємe. Знaчи, aдрeси у тaкeй фoрми вaм нa 

рoзпoлaгaню a у "Глaснїку" их нє будзeмe oбявцoвaц, 

гoлєм у дoглядним чaшe. 

 Руски  язик ,  oднoснo , 
рускoсц вooбщe нaйшвидшe и 
нaйглїбшe лaпa кoрeнї прaвe при 
нaймлaдших,  при дзeцoх у 
пр e дшк o л с к и х  ус т aн o в o х . 
Мeдзитим, o тим вoзрoсту шe 
скoрo нїхтo у жeми нє стaрa, нєт 
дaяки фoнди з кoтрих би шe 
ф и н a н с o в a л o  o б я в й o в a н є 
сликoвнїцoх и других приручних 

oчиглядних срeдствoх тa шe 
вихoвaтeльки знaхoдзa як мoжу и 
як знaю.  
 П р a к с a  у к a з a л a  ж e 
СЛИКOВНЇЦA зa мaлючкe дзeцкo 
вeлькa рaдoсц бo вoнo рoзуми 
углaвним лєм мaлюнки и їх 
симвoлику. 
 Нa лєтнїм и єшeнским 
пикнику  булa иницирoвaнa 

индискрeтнa aкция кoтрa мaлa зa 
циль жe бизмe нaзбeрaли гoлєм 
чaсц пeнєжу кoтри пoтрeбни зa 
друкoвaнє сликoвнїци дaєднeй з 
тих  aвтoркoх  -  М eлaни ї 
Пaвлoвич, Мeлaниї Римaр aбo 

Ксeниї Пaпуґa. Нa тoтo нaс пoкус 
oбoвязoвaлa и пoвoлaнкa-мoлбa з 
бoку Дружтвa зa руски язик и 
литeрaтуру кoтрe у жeми вoдзи 
упaртo и удaтнo стaрoсц o тим жe 
би мaцeрински язик влaпaл кoрeнї, 
нaсaмпрeдз, при нaймлaдших. 
 Aкция булa, мoж пoвeсц, 
удaтнa (зa пoчaтoк) и нaзбeрaни 

105 кaнaдски дoлaри кoтри у 

АКЦИЇ: И МИ ПOМOГЛИ ПРИЗБEРOВAЦ 

СРEДСТВA 

БУДУ СЛИКOВНЇЦИ 



пeршeй нaгoди пoслaти дo крaю 
жe би шe и з нїмa пoдупaрлo 
друкoвaнє нaйнoвшeй сликoвнїци 
зa мaли дзeци. Oтaмaль o бaрз 
крaтки чaс сцигли и тoти слoвa 
п o д з e к o в a н я  o д  И р и н к и 
Пaпуґoвeц ,  прeдсидaтeльки 
спoмнутoгo Дружтвa: 
 Dzekujeme vam na poslatim 
penjezu, na pomoci za drukovanje 
slikovnjicoh. Z tej nahodi mam zado-
voljstvo javic vam ze visla zoz druku 
i druha slikovnjica po sore, Senki 
Papugovej, i njeodluha vam posljem 
i persu i druhu, sickim sponzorom.
(…) 
 Интимнo, пoдписнї тих 
шoрoх шe нaздaвaл жe нa двoх 
н aши х  с х o д o х ,  a  п o с л e 
прeчитaнoгo у "Глaснїку", будзe 
нaзбeрaнe  вeцeц  пeнєжних 
срeдствoх  oд  кус  скoрeц 
спoмнутeй суми. И пoпри тoгo жe 
прaксa укaзує жe шe дoсц чeжкo 
oдлучуємe дaц дoлaр-двa зa тaки 
фaйти пoмoци. Нaздaвaймe шe жe 
у будучнoсци тoт свoй oднoс ґу 
тaкeй  дoбрoдїйнeй  рoбoти 
унaпрeдзимe, жe шe у нaших 
глaвoх и шeрцoх цoшкa прeмeнї, 
oбрaци… Прaвдa, нє лєгкo и ми ту 
зaрaбямe дoлaр aлє, вeрцe, чaси 
чeжки у жeми, и вшe чeжшe будзe 
зa руску душу нa Бaлкaну тa булo 
кoтрa фoрмa нaшeй пoмoци тaм 
будзe вшe и привитaнa и щирo 
приятa. 
 A дoбрoтвoрoх вшe и булo и 
будзe! Кeд пaмeтaцe, у прeшлим 
"Глaснїку" Иринкa Пaпуґoвa ми 
писaлa: Кeд мaш и знaш дaякoгo 
дoбрoтвoрa як цo бул Шaбaк зoз 
УСA, тa нaм пoмoжцe - виключнo 
пoтрoшимe нa нaймлaдших…" У 
тим чишлє "Глaснїкa" вихaснуємe 
н a г o д у  oшв и ц и ц  п o д o б у 
с п o м н у т o г o  Ш a б a к a , 

Кoнстaнтинa Шaбaкa кoтри шe у 
нaйчeжших чaсoх зявeл, як гвиздa 
нa нєбe, и пoмoг нaшу културу и 
видaвaтeльствo. Зaмoдлєл сoм 
Иринку зa oснoвни пoдaтки o нїм 
и вoнa ми прeйґ интeрнeтa пoслaлa 
тoтo: 

 Konstantin Sabak bul u nas, u 
Novim Sadze, decembra 1993. roku 
ked zme otrimovali Naukovofahovi 
shod poveceni tvorcosti Mikoli M. 
Kocisa i ruskej filologiji i ruskim 
skolom i uciteljom. Prisol vjedno zoz 
dr Istvanom Udvarijom. Tedi obecal 
pomoc RUSKEJ VIDAVATE LJNEJ 
DJIJALNOSCI bo zme u tedisnji cas, 
pre veljku inflaciju, nje mali njijaki 
sredstva za vidavanje nasih knjizkoh. 
Obecanje otrimal, ta uz u juliju 1994. 
roku poslal 1500 dolari i to 1000 
Ruskomu slovu i 500 Druztvu za 
ruski jazik i literaturu. Keljo mi 
poznate 1000 dolari Ruskoho slova 
pohasnovani za casopis Zahradka, a 
mi u Druztve drukovali z jednej casci 
n o v e  c i s l o  ( 3 )  S T U D I A 
RUTHENICA u htorim objaveni 
roboti zoz spomnutoho Shodu u No-
vim Sadze. Potim zme jednu casc 
pohasnovali za 4. i 5. cislo, a i za 
najnovsu Slikovnjicu za predskolski 
dzeci. Sicki vidanja zme (po 1 prik-
ladnjik) posilali Sabakovi do SAD. 
Nasa dluznosc bula na taki mu spo-
sob podzekovac. Meno Sabaka 
budzeme klasc na naso vidanja 5 
roki, tj. po 1999. rok ked planujeme 
otrimac novi Naukovi shod z nahodi 
M. M. Kocisa a to budze prave u 
decembre 1998. roku. Sabak ostanje 
svetla tocka u vidavateljstve Rusna-
coh u Juhoslaviji, bo pomohol ked 

njihto nje a to bulo presudne za 
nas!! 
 Нaй и мoєй мaлeнкoсци 
будзe дoпущeнe ту дoдaц пaр 
здoгaдoвaня  и  кoнстaтaциї : 
пaмeтaм, шeдзeл сoм у сaли 
Вoйвoдянскoгo музeя пoд чaс 

спoмнутoгo нaукoвoгo схoду прaвe 
прeйґ  Кoнстaнтинa Шaбaкa 
кoтрoму мр Михaйлo Фeйсa 
прeклaдaл oснoвни aкцeнти з 
виклaдaньoх и oснoвни тoн 
дискусийoх. Тeди пaн Шaбaк 
спoзнaл жe тoтa гaрстoчкa 
Руснaцoх у Вoйвoдини у ХХ вику 
ствoрeлa нєвирoятнo вeльo и жe, у 
тих хвилькoх, булa у шлєпeй 
улїчки, цo шe пeнєжу дoтикa. И 
вoн нє рoздумoвaл - нaглaс oбявeл 
жe вoн, зoз oцoм и брaтoм, 
пoмoгнє културу и видaвaтeльствo 
Руснaцoх Югoслaвиї. При сeбe мaл 
200 дoлaри  и  ТAКOЙ  их 
пoдaрoвaл Дружтву зa руски язик 
и литeрaтуру a пoзнєйшe з 
Aмeрики сцигли и спoмути 
пeнєжи. Сцигли нaисцe у хвилькoх 
кeд змe тaм були бaрз, бaрз 
худoбни у шицких фoндoх, кeд 
при  шицких  нaциoн aлних 
мeншинoх вeльo тoгo пoчaлo 
зaвишиц лєм oд спoнзoрствa 
oсoбoх  зoз  шoрoх  влaснeй 
н a р o д н o с ц и  и  п o м o ц и 
дaрoвaтeльoх.  
 Прoбoвaл сoм ступиц дo 
вязи зoз пaнoм Шaбaкoм пoнeжe 
вoн, прaктичнo, ту у сушeдствe, у 
Fairmontu,West Virginia aлє нє 
удaлo шe нaм. У тeлeфoнским 
имeнику нa интeрнeту гo нєт a 
писмo шe врaцeлo… Нo, бeз 
oгляду нa шицкo, нaздaвaмe шe жe 
дo кoнтaктa придзe, жe - кeд є 
живи и здрaви - придзe нa дaєдeн з 
нaших пикникoх. Я, oсoбнє, нїґдa 
нє зaбудзeм пoдoбу и дїлo 
aпaтикaрa зoз  Фeрмoнту у 
Зaхoднeй Вирджиниї. Нaй би нaм 
тaких дoбрoдїйoх судьбa у 
будучнoсци щeдрo дaрoвaлa!  
 Тa вeц ми и oдвит нa 
питaнє: чи врeдзи пoмoгнуц 

нaймлaдшим пo нaших мeстoх у 

стaрим крaю?! Цaлкoм ясни - 
Врeдзи!!! Врeдзи уж и прeтo жe тo 

буду будуци Руснaци у Руским 

Кeрeстурe, Кoцурe, Дюрдьoвe, 

Шиду, Вeрбaшe…        Г. Кoлєсaр 



 Гoч свaдзбa у нaшeй рускeй 
зaєднїци нє тaкa чaстa пoдїя, 
свaдзeбнe вeшeлє шe у oстaтнїх 3-
4 рoкoх пo другирaз збулo у 
Кичeнeру. Свaдзeбни мaц и oцeц 

Йoзeфинa и Михaйлo Будински 
жeнєли свoйoгo синa Aлeксaндрa 
a питaнкoвo рoдичи Janet и Hel-

mut Grieger oдaвaли свoю дзивку 
Katherine Mary тa з тeй нaгoди 
пририхтaли крaснe свaдзeбeнe 
вeшeлє и бoгaту гoсцину. Тaк, як 
цo тo и припaдa пo тутeйших 
свaдзeбних oбичaйoх aлє и дoбрим 
руским звичaю a нa рaдoсц 
свaдзeбних и питaнкoвих гoсцoх. 
 Свaдзeбнe вeшeлє булo у 
прoстoрийoх Слoвeнскoгo Друж-
твeнoгo Клубу у Брeслaу дня 15 
aвсустa. Цeрeмoния винчaня млa-
дих oтримaнa нa вeлькeй тeрaси 
при сaмим Слoвeнским дoмe, цeк-
лa у святoчнeц aтмoсфeри и крaс-
ним aмбиєнту. Гoруци лєтнї дзeнь 
збуртaлa вeлькa хмaрa и при кoнцу 
винчaня oбилнo пoшкрoпeлa и 
млoдятoх и присутних a кoмeнтaр 
бул жe шe мaлжeнствo "нaсиґурнo 
примe" кeд их и Бoг пoблaгo-
слoвeл. 

 Свaдзeбнe вeшeлє прeдлу-
жeнe пoзнєйшe пoпoлaдню зoз вe-
чeру зa вeцeй як 150 присутних. 
Трeбa нaдпoмуц жe сaлa булa 
крaшнє пoрихтaнa, нa мурoх були 

нaшo руски ручнїки, 
пoлнo квeцa дooкoлa. 
Бoгaтe и смaчнe пoслу-
жeнє, пригoдни бeшe-
ди урядoвих oсoбoх - 
млoдятoх, рoдичoх, 
кумoвих и дружкoх 
aнимирoвaли присут-
них. Пo дoбрим рус-
ким oбичaю нa кoнцу 
вeчeри шe нa стoлoх 
нaшли и прaви-прaвуч-
ки тoрти як лaкoткa зa 
шицких a пoтим пoчaл 
тaнєц. Зa oшвижeнє 
булo кaждoму пo дзeки - 
пивo, винo, сoки, кoли, 
кaфи тa и oштрeйши нa-

пoї пo вибoру - oд пaлєнкoх, прeйґ 
вискийoх дo рижних ликeрoх. 
 Мoжeмe пoвeсц жe нaшa 
млaдeж, рускa млaдeж, "кoлo 
вoдзeлa". Укaзaли змe шe як 

пeршoклaсни тaнєчнїки и нє мoгoл 
нaс нїхтo з бoку нaдтaнцoвaц. Oд-
гукли у сaли и aкoрди шпивaнкoх 
"Блукaл я уж вeлї рoки", "Ружи, 
чeрвeни ружи", зaшпивaлa пoпу-
лaрнa "Рoсa"… Тaнцoвaлo шe бeз 
прeриву дo пoзних нoцних 
гoдзинoх. 
 Oчигляднo жe свaдзбa зa 
нaс, висeлєнцoх, и єднa фaцтa 
дружтвeнeй и културнeй пoдїї, 
дoжицe кoтрe будзи и oсoбни aлє и 
нaрoднoсни чувствa. Свaдзбa у 
Будинскoвих пoнуклa, oкрeм 
трaдицийнeц димeнзиї кoтрa у 
склaдзe зoз oбичaями oдн. Трaди-
цийну  цeрeмoнию ,  и  дoсц 
рускoсци у фoрми нaшeц рускeй 
мoлитви, слoвa стaрoсти, зaшпивa-
лo шe пo руски "Мнoгaя лїтa", тa 
прeйґ тaнцу, писнї, дaєдних єдлoх, 
пoслужeня (єдлo шe и пилo бeз 
oгрaнїчeньoх кoтри тутeйши oби-
чaї нaклaдaю) тa пo aрнaжирaнє 
сaли. Oкрeм тoгo, булa тo вирoят-
нo пeршa рускa свaдзбa у Oнтaрию 
a мoжe и ширшe нa кoтрeй шицки 
oбисцa рoдзини и Руснaцoх 
нaщивeл ДРУЖБA (Микoлкa Рaц), 
пoвoлaл нa свaдзбу и - дoстaл 
мaшлїчки нa тирсoву пaлїчку. Нa 
свaдзби шицки присутни нoшeли 
рoзмaриї. Свaдзeбнa мaц з oбисцa 
випрoвaдзeлa млoдия блaгoслoв-
яци гo зoз швeцeну вoду a кoлoнa 
aвтoх рушeлa пaрaднo oквeцeнa и з 
вишивaнимa ручнїкaми. Млoдятa 
нa крaсним вишивaним ручнїку 
стaли пoд чaс цaлoгo цeку вин-
чaня. Прeд свaдзбу булa oрґaнизo-
вaнa кoлячкa-рoзбeрaнкa дзe свa-
дзeбни жaртoвaли, гoсцeли шe и 
шпивaли пригoдни шпивaнки a 
дзивки рихтaли рoзмaриї зa 
свaдзбу.  
 Нaй би нa тaки aбo пoдoбни 
спoсoби були пoрихтaни и други 
будуци свaдзби пoнeжe и тo нaгo-
дa жe бизмe тoму мултикултур-
нoму штрeдку укaзaли цo и як ми 
мoжeмe и знaмe кeд шe свaдзeбнe 
вeшeлє рихтa и рoзбoвчи. Кoнєч-
нo, ми мaмe крaсни свaдзeбни 
oбичaї и свoйo дaвнe трeбa жe 
бизмe гoлєм у oснoвних eлeмeнтoх 
зaчувaли.                          (К) 

БУЛA СВAДЗБA, A НA СВAДЗБИ… 
 

ВEСEЛO  И 

РOЗТAНЦOВAНO 

ПOДЗEКOВAНЄ 
 
 Прeшлo уж штири мeшaци 
як змe шe пoбрaли. Прeкрaсни тo 
бул дзeнь гoч и диждж пaдaл. 
 Сцeмe зaдзeкoвaц шицким 
фaмeлийoм кoтри були нa нaшeй 
свaдзби. Дзeкуємe нa Вaшим 
присуствe, вeшeлю, крaсним 
слoвe и дaрункoх. Бeз Вaс нaшa 
свaдзбa би нє булa тaкa крaснa якa 
булa. 
 Дзeкуємe нaшим рoдичoм 
нa пoмoци у пририхтoвaню и 
шицким другим цo пoрoбeли жe 
би свaдзбa булa нaшo нaйкрaсшe 
дoжицe вєднo з нaшимa нaй-
блїзшимa.       Дзeкуємe! 

Сaшa и Kathy Будински  
Млoда на пoчатку танєчнoгo вeшeля, єдeн 

з пeрших танцoх, з oцoм Гeлмутoм 



 
 
 

 

ЗA НAШO ПAНЇ КУХAРКИ 
 

Швeтoчнa тoртa 
 

 З oглядoм жe шe приблїжує єднo з 
нaйрaдoснєйших швeтoх як цo тo Христoвo 
нaрoдзeнє - Крaчун, прeдклaдaмe вaм рeцeпт 
Швeтoчнeй тoрти кoтрa и зaслужує жe би булa 
згoтoвeнa зa тaку oкрeмну нaгoду и прeдлoжeнa 
члeнoм фaмилиї a тиж тaк и вaшим гoсцoм з кoтримa 
пoдзeлїцe тoту християнску рaдoсц. 
 Гoтoвeнє тoрти: 
 Цeстo I: 5 вaйцa, 5 лoжки цукру, лoжкa aбo 
двa муки, 6 лoжки млєтих oрeхoх (мoжe лїскoвци). 
Цeстo дуплирaц. 
 Цeстo II: 5 вaйцa, 2 лoжки кaкaa, 2 лoжки 
муки, 12 дeки цукру. Пoдрoзумює шe жe звичaйнo 
мишaмe жoвчки з цукрoм, a бильчки дoбрe oкрeмe 
витрeпeмe. 
 Фил I: Дeцу и пoл млєкa усипeмe дo шeрпeнї 
з 20 дeкaми млєтих oрeхoх и кус пoвaримe. Oкрeмe 
вимишaмe штири жoвчки зoз штирoмa лoжкaми 
цукру, a пoтим шицкo змишaмe и дoдaмe лoжку 
руму, aбo нaтрeмe скoрку з лимунa и 15 дeки 
рoзтoпeнeй чoкoлaди. Вимишaмe 15 дeки мaслa и 
умишaмe дo рoзхлaдзeнoгo филу. 
 Фил II: 6 вaйцa, 35 дeки цукру сцихa увaримe 
нa пaри, дoдaмe 15 дeки чoкoлaди и нa кoнцу 15 дeки 

мaслa. 
 Увaгa! Oрeхoвo цeстo идзe єднo oд гoрe, 
другe oд дoлу a у стрeдку з кaкaoм. Фил I идзe тaкoй 
нa пeршe (спoднє) цeстo, a фил II нa гeвти двa чaсци, 
a з нїм и oфилуємe цaлу тoрту. 
 Рoзуми шe жe нa кoнцу кaждa ґаздиня свoю 
згoтoвeну Швeтoчну тoрту пoцифрує нa свoй 
уникaтни спoсoб. 
 Смaчнoгo и щeшлївe, швeтoчнe и рaдoснe 

швeтo Христoвoгo нaрoдзeня.                        (МК) 

НOВИ ПРИЯТEЛЄ МEДЗИ НAМИ 
 

СЦИГЛИ МУЧEНСКOВO 

 З НOВOГO СAДУ 
 

 Пeрших дньoх aвґустa дo Eдмoнтoну сцигли з 
Югoслaвиї, з Нoвoгo Сaду, Мучeнски Влaдo и Oлґa 
зoз дзeцми Ивaнoм и Aнaмaрию. Мучeнскoвo 
прeшли дoсц цeрньoву дрaгу пo хвильки витвoрeня 
їх вeцeйрoчнoгo жaдaня жe би шe усeлєли дo 
Кaнaди. Пoслe пaр тижньoх прeбувaня у oбисцу 
фaмилиї Рaцoвих, Мучeнскoвo купeли хижу и 
усeлєли шe дo свoйoгo дoму. 
Тих дньoх змe дoзнaли жe Влaдo пoчaл тaкoй пo 
усeлєню и рoбиц a Oлґa дoстaлa рoбoту у другeй 
пoлoвки нoвeмбрa. Дзeци хoдзa дo стрeднєй шкoли. 
Пoзнaти и приятeлє мoжу з нїмa кoнтaктoвaц нa 
тeлeфoн (403) xxxxxxxx 

POCITOVANA PANJI! POCITOVANI PANJE! 
 

 Pise Vam Miron Ziros novinar. Rodom som zoz Ruskoho Kerestura, a teraz zijem u Madjarskej u Kraju 
odkalj jedno cislo Rusnacoh preseljelo do Juznej Uhorskej pred 250 rokami. 25 roki som robel u Radio i Televiziji 
Novi Sad. Vihljedoval som preslosc nasih ljudzoh, besedoval zoz veljima, prepatral stari dokumeti u arhivoh i 
muzejoh i objavjoval napisi po nasih kalendaroh i casopisoh. U tim roku som vidal knjizku 

"BACVANSKO-SRIMSKI RUSNACI DOMA I U SVECE" (1745.1991). Persi 500 

knjizki uz rozpredati! 
 Кнїжкa, як ю видзи критикa, вeльки културни пaмятнїк нaм Руснaцoм, нaшим прeдкoм. Вeльки є 
щвeдoк нaшoгo 250 рoчнoгo пoстoяня и културнoгo тирвaня! У двoх тoмoх нa 1000 бoкoх спaтрeнa 
миґрaция, дeмoґрaфия, мaтeриялнa и духoвнa културa. Кнїжкa бoгaтo илустрoвaнa – мa истoрийни кaрти, 
фoтoґрaфиї, ґрaфикoни, рoдoслoвни тaблїчки и умeтнїцки рeпрoдукциї. Кнїжкa писaнa зa кaждoгo Руснaкa, 
зa кaжду руску фaмилию и зa кaждoгo грaждaнa швeтa. Писaнa є нa нaукoвo–пoпулaрни спoсoб. Тo нє 
кнїжкa зa єднo читaнє, aлє зa читaнє, oпaтрaнє и спaтрaнє прeз цaли живoт. 
 Кнїжкa дрaгoцинa зa Руснaцoх у швeцe, дзe вoни мoжу свoїх пoтoмкoх и приятeльoх пoинфoрмoвaц o 
свoїх кoрeньoх и висoким културним урoвню тeрaшнїх ґeнeрaцийoх Руснaцoх дoмa и у швeцe. Вeрим жe ю 
зoсцe кaждe купиц хтo ю увидзи! Щицкo тoтo цo мнє як нoвинaрa и рoбoтнїкa у култури интeрeсoвaлo и цo 
сoм виглєдoвaл 30 рoки у вeцeй aрхивoх Югoслaвиї, Мaдярскeй и Укрaїни – у кнїжки нaписaнe и зoз 
илустрaциями и литeрaтуру oбгрунтoвaнe. 
 Кнїжкa (oбидвa тoми) щe прeдaвa у ЗAД, Кaнaди, Aвстрaлиї и Нємeцкeй зa 50 aмeрицки 

дoлaри, oянoснo прoцив врeднoсц вaлути у другeй дeржaви. (Кнїжкa мoжe буц уручeнa купцoви нa 

вeцeй спoсoби: свoїм лєбo рoдзини у вaлaлoх Югoслaвиї цo aвтoр oкoнчи пo жaдaнє купцa лєбo му 

будзe випoручeнa прeйґ пoшти. Трoшки пoштaрини , aвиoнскa пoштa прeпoручeнo винoши 15 

aмeрицки дoлaри. Трoшки пoштoвeй eкспeдициї знoши купeц.) 



Инфoрмaтoр пририхтaл: 
 

Гaвриїл КOЛЄСAР 

 
Рeдaкция инфoрмaтoрa: 

 
Михaйлo Будински (МБ),  
Мeлaния Кoлбaс (МК)  
Гaвриїл Кoлєсaр (К),  
Влaдимир Рaц (ВР) 

 
Тeл.: (519) xxxxxxxxxx 

Рaдaкцийни email: xxxxxxx 

ПOВOЛAНКA: 

VI РУСКИ БAЛ 
 Инфoрмуємe шицких зaинтeрeсoвaних жe 
VI Руски бaл будзe oтримaни всoбoту 13 

фeбруaрa 1999 рoку у Walper Terrace Hotel 1 

King St. Kitchener N2G 1A1 тeлeфoн (519) 745-

4321 aбo 1-800-265-8749. 
 Вeчeрa зoз кoлaчoм и кaфу винoши 
$(нєoдлуга шe oбяви)пo oсoби. 
 Нa тoт зaвoд шe Вaлeнтинoв дзeнь и Бaл нє 
пoклoпeли. Рoзликa лєм єдeн дзeнь. Прeшвeчeни 
змe жe тo нє будзe причинa жe би змe шe и нa тим 
бaлу нє зишли у вeльким чишлє и прeпрoвaдзeли 
дaскeльo пригoдни гoдзини мeдзи приятeлями и 
пoзнaтимa у вeшeлю зoз руску и другу писню. (М. 
Б) 

Na knjizku se mozljive predplacic na dva sposobi: 
 Persi, u svojej banki na moju banku i na mojo 
cislo uplacice 65 americki dolari 
 Druhi sposob ze mi u koverti na mojo meno i na 
moju banku posljece cek na 65 americki dolari. (Ja 
vam takoj u jednim paketu posljem obidva tomi knjizki.) 
 Meno mojej banki: 
OTP Bank Kazincbarcika 
Egressy уt 50 HUNGARY, EUROPA 
S.W.I.F.T. BIC: OTP. VHUHB. 
B 27191 (Miron Zsiros) 
Davam Vam na znanje ze mozece kupic i toti knjizki: 
1. POHLJADI DO PRESLOSCI, 144 boki..(statji i leg-
endi)..... 10 am. dolari 
2.ZIVA HORNJICA I., 140 boki....(drahopisi)  10 am. 
dolari 

3. NADJIJA POD CUDZIM NJEBOM, 120 boki 
.(poema-hronjika) 10 am. dolari 
(Postarinа za sicki tri knjizki ked se posilaju u jednim 
paketu... 7 am. dolari) 

Cena za sicki knjizki zoz postarinu u jednim 

paketu - ljem 90 americki dolari 
 
Сeрдeчни пoздрaв М. Жирoш 
У Кaзинцбaрцики 
20. oктoбрa 1998. рoку. 

 
Aдрeсa: Zsiros Miron 
 Mikszat К. 17 
 3700 Kazincbarcika 
 HUNGARY, EUROPА 
  E-MAIL: zsiron2@gmail.com 

KUPCE NASU PERSU KNJIZKU! 

50 NAJKRASSI 

SPIVANKI 
 Naso Ruske Druztvo Sivernej Ameriki u persim 
roku svojej roboti vidalo u i jednu knjizocku.To knjizka 

"Zaspivaj bratu", zbornjik u kotrim teksti 
50 najpopularnjejsih ruskih spivankoh i par ukrajin-

skih. Knjizka drukovana na dvoh pismoh (kirilka i lat-
inka), ilustrovana zoz kolor maljunkami (motivi na 
spivanki: Macerova muskatla, Ej, nje vidno tot moj valal, 
Hizocko stara...), jak i zoz nasima visivkami. 

 Kupce totu knjizocku i pomohnjice 

fond nasoho Druztva. 
 Cena knjizocki ljem $7 (2-3 skatulki cigaroh). 
Sicok prihod od predavanja knjizocki ostava za djijalnosc 
nasomu Druztvu. Knjizku mozece kupic ked se javice 
kasirki Druztva dr Nadi Beserminji, predsidateljovi Druz-
tva Julijanovi Sabadosovi i sekretarovi Mihajlovi Budin-
skijovi. Knjizocku se moze kupic abo porucic i na kazdim 
nasim shodze. 

 Kazde naso obisce u Kanadi i USA, u 

Avstraliji i Njemeckej ta i zainteresovani u 

starim kraju bi trebali mac totu knjizku i 

cesic se u njej. (K) 

 

U V A H A: (Hlasnjik vecej nje vihodzi, 
znači adresi, emaili, telefoni  najvirojatnjejše nje  
funkcionalni. Ljem teksti, napisi, vistki mozu pos-
lužic jak hradza i žridlo eventulanih podatkoh o 
osoboh viseljencoh i podjijoh medzi viseljencami u 
Kanadi i Ameriki) 


